З А П И С Н И К
oд четириесет и третата седница на Советот на Општина Богданци

одржана на 12.03.2012 година 
Седницата се одржа во просториите на Општина Богданци, со почеток во 13.00 часот.

 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Душко Енџекчев - претседател, Катерина Чрчева,  Блаже Шапов,  Зоран Пеев, Драгица Ѓавочанова,  Ристо Шабанов, Горан Сламков,  Илија Карагошев, Тони Такашманов, Санда Шуклева и Мито Манолев.
На седницата присуствуваа Градоначалникот-Ристо Ичков (пристигна за време на дискусијата по првата точка), Симона Савиќ и Митко Влахов од општинската администрација Катерина Ампова-претставник од средното и основните училишта  и Иван Иванов-директор на ЈП „Комунални чистота“-Богданци кој дадоа образложение по предложената одлука.
За записничар на седницата беше одредена Венера Ванева.

Претседателот на Советот откако констатира дека има кворум за работа и одлучување на Советот ја отвори седницата и ги праша советниците дали имаат забелешки по записникот од 42–та седница, и отвори расправа за записникот.

Записникот од 42–та седница се усвои со 11 (единаесет) гласа „За“.
 Претседателот за работа на седницата го предложи следниот 
ДНЕВЕН РЕД
1. Предлог - Завршна сметка на Буџетот на Општина Богданци за 2011 година;

2. Годишен извештај  на Општина Богданци за 2011 година;

3. Квартален извештај за извршување на буџетот на Општина Богданци за периодот октомври-декември 2011 година;

4. Предлог-Одлука за изменување на одлуката за извршување  на буџетот на Општина Богданци за 2012 година;
5. Годишна сметка за 2011 година на ЈОУ Дом на културата „Бранд Петрушев“ – Богданци

6. Годишна сметка за 2011 година на ЈОУДГ „Коста Поп – Ристов Делчев“ – Богданци;

7. Годишна сметка за 2011 година на СОУ „Богданци“ – Богданци;

8. Годишна сметка за 2011 година на ОУ „Петар Мусев“ – Богданци;

9. Годишна сметка за 2011 година на ОУ „Кирил и Методиј“ – Стојаково;

10. Годишна сметка за 2011 година на ЈП „Комунална чистота“ – Богданци;

11. Предлог-Програма за одбележување на значајни настани и истакнати личности со спомен обележја на територијата на Општина Богданци за периодот 2012-2017  година;
12. Предлог-Одлука за подигање спомен обележје-биста од бронза на Иван Т. Кал`чев;
13. Предлог-Одлука за измена на Одлуката за утврдување надоместок за членови на ДППД „Богданци“-Богданци;
14. Предлог-Одлука за давање согласност за намената на инвестицијата и за обезбедените средства за реализација;
15. Предлог-Одлука за финансирање на проект од буџетски средства;
16. Иницијатива за отпочнување на постапка за воведување на Меѓународниот стандард ИСО 9001:2008;
17. Разгледување на Извештај за реализација на Програмата за работа  на ЈОУ Дом на културата „Бранд Петрушев“ – Богданци за 2011 година;

18. Разгледување на Програмата за работа  на ЈОУ Дом на културата „Бранд Петрушев“ – Богданци за 2012 година;
19. Предлог-Одлука за отстапување на користење на простории во сопственост на Општина Богданци;
20. Советнички прашања.
Претседателот како дополнителна точка ја предложи точка 19. Предлог-Одлука за отстапување на користење на простории во сопственост на Општина Богданци и потоа отвори дискусија по предложениот дневен ред.
За бор се јави Зоран Пеев кој побара Програмата од точка 11 да се подели на две програми, бидејќи со предложената програма им се наметнувало да гласаат за скулптура за политички прогонувани лица. 
Илија Карагошев истакна дека никој не е наивен да мисли дека сите кои се затворени од споменатиот период за наведените идеи дека меѓу нив нема и такви  врз кои е напревена таква неправда. Затворани се и прогонувани такви кои биле на линијата на врховизмот и застапници на идејата за автономија на Македонскиот народ во рамките на Бугарија. Во друштво со овие имало и многу кои не биле со тие идеи, а потпаднале под нив. Неговата идеја, а  и најверојатно на Зоран Пеев  е да се формира комисија, иако на територијата на Општина Богданци има 20 истакнати личности. Таа комисија со целосен авторитет и одговорност, со барање на конкретни податоци, дури ако треба и од судски и историски архиви да најде податоци дали  сите тие личности се од категоријата на осудувани и прогонувани личности, бидејќи неможе сите да се стават во иста категорија. А дека имало такви, имало, има и денес кои што се крстат од таа страна каде што изгрева сонцето. Ванчо Михајлов шурувал со Анте Павелиќ, значи бил усташ, кој делувал од Италија и неговите идеи биле зошто да биде македонската вардарска бановина во составот на Србија. Идејата е да се ограничат овие и без Комисија не било во ред. Во Скопје се носела одлука за промена на имиња на улици и се формирало комисија. Оваа точка можела да биде одлука за формирање комисија.

 Претседателот рече дека се навлегува во расправа по одредената програма, а не по предложениот дневен ред, програмата е предложената таква каква што е и доколку има некој предлог за подолнување или измена на одреден дел на програмата секој советник има право да поднесе амандман. Сега се усвојува дневниот ред, а предлозите за дополнување и измена може да се дадат кога ќе се разгледува програмата или пак да се повлече од дневниот ред предложената програма.
Илија Карагошеврече дека оваа програма од 100% била издржана 99%,  и само за само 1% да не се дозволи да падне цела програма и истакана дека во програмата било спорно зборот на „сите“ бидејќи во тоа „сите“ имало две категории.

Венера Ванева од општинската администрација истакна дека донесувањето на оваа програма е со цел да може да се донесе и Одлуката за подигање спомен обележје-биста од бронза на Иван Т. Кал`чев. Бидејќи согласно Законот за меморијални споменици и спомен-обележја, надлежен органот за издавање на одобрение за поставување на спомен-обележје неможе да издаде одобрени доколку за спомен-обележјето не е опфатено во програмата и доколку нема донесено посебна одлука за подигање на спомен-обележје. Согласно законот за меморијални споменици и спомен-обележја предвидено е донесување на програма каква што е предложено. Спомен-обележјата кои се опфатени во програмата се усогласени со Програмата за уредување на градежно земјиште, каде што се опфатени истите спомен-обележја, само ново е додадено спомен-обележјето, биста за Иван Т. Кал`чев, кое што е на барање на ОО на СБМ-Богданци и синот на Иван Т. Кал`чев.
Поради неконтролирана дискусија на советниците, непочитувањето на претседателот на Советот и упаѓањата во збор од едни на други, претседателот даде пауза од 5 минути.
По паузата Претседателот даде предлог да се повлечат од дневниот ред точките 11 и 12, бидејќи доколку не се донесе Програмата за одбележување на значајни настани и истакнати личности со спомен обележја на територијата на Општина Богданци за периодот 2012-2017  година, иако се донесе одлуката за подигање спомен обележје-биста од бронза на Иван Т. Кал`чев, сепак одобрение за нејзино поставување нама да може да се издаде бидејќи не е во согласност со Законот за меморијални споменици и спомен-обележја.
Бидејќи немаше други предлози за измена и дополнување на дневниот ред се премина најпрвои на предлогот на Зоран Пеев да се подели програмата. 

По овој предлог советниците се изјаснија со 4 (четири) гласа „За“ (Зоран Пеев, Драгица Ѓавочанова, Блаже Шапов и Илија Каргошев) и 7 (седум) гласа „Против“, при што не се усвои овој предлог.

Потоа се премина на гласање по предлогот од Душко Енџекчев, да се повлечат точките 11 и 12 од дневниот ред. И овој предлог не се усвои бидејќи само 1 (еден) советник се изјасни „За“ (Душко Енџекчев).

Се премина на усвојување на предложениот дневен ред. Дневниот ред се усвои со 7 (седум) гласа „За“ и 4 (четири) гласа „Против“ (Зоран Пеев, Драгица Ѓавочанова, Блаже Шапов и Илија Каргошев).
Се премина на работа по усвоениот дневен ред. 
  Точка 1. Предлог - Завршна сметка на Буџетот на Општина Богданци за 2011 година
Образложение по предложената завршна сметка даде Симона Савиќ од општинската администрација. По образложението претседателот на Советот отвори дискусија по предложената завршна сметка.
За збор се јавија советниците: Илија Карагошев кој истакна дека буџетот нема развојна компонента и дека кога се носел буџетот за 2011 година тие предупредиле дека е многу нереален и неостварлив, но сепак не ги послушале. Со завршната сметка се гледа дека има промашување во делот на планираните активности. Планирањето на буџетот е познавање на изворите на средства. Во завршната сметка е дадено салдото на сметката на општината на 31 декември според кои изгледа дека има вишок средства, а не се прикажуваат колкав е долгот на општината. Тој смета дека подобро е да се прави ребаланс на буџетот за зголемување на средствата, отколку за намалување. Драгица Ѓавочанова праша од кои причини има многу мал процент на реализација на програмите за месна самоуправа, ЛЕР, изградба и реконструкции на локални патишта, како и големите разлики помеѓу планот и реализацијата на единките корисници. Зоран Пеев смета дека би требало да биде овде Градоначалникот, бидејќи парашањата се однесуваат за него, за тоа што мисли тој за развојот на општината, бидејќи се гледа дека буџетот нема развојна  компонента, за тоа како општината стои со капиталните инвестиции, бидејќи се паделе инвеститори од општината. Тој истакана дека сите програми в буџетот биле со катастрофална реализација. Блаже Шапов истакна дека завршната сметка го рефлектира безидејното работење на оваа власт како што се купувањето на мебел, трошоци за греење, вработување и се друго, само не за граѓаните. Трансферите од другите нивоа на власт се многу мали, па затоа праша дали Градоначалникот е толку моќен  што и Владата дигнала раце од нашата општина. Душко Енџекчев истакна дека завршната сметка е конолидиран преглед на тоа што е реализирано и дека општината има многу стари долгови за плаќање.
Симона Савиќ образложи дека одредени планирани приходи и расходи се пренесени за 2012 година, а за средствата за образованието истакна дека имало намалување на средствата од страна на Министерството за финансии.

Мито Манолев праша дали Градоначалникот ќе дојде да даде образложенија по одредени прашања, бидејќи доколку не даде образложение ќе биде воздржан по завршната сметка. Блаже Шапов истакна дека се потврдени нивните констатации со тоа што не се прикажани долговите на општината. Илија Карагошев праша од кои ставки се плаќале долговите за гимназијата.
Симона Савиќ рече дека сеуште не  е извршена наплата на тој долг.

Претседателот даде пауза од 10 минути.
По паузата советниците Зоран Пеев, Драгица Ѓавочанова, Блаже Шапов и Илија Каргошев ја напуштија седницата на советот, а на седницата пристигна Градоначалникот на општината.

Мито Манолев праша колку средства не се реазлизирани и зошто и дали сме испланирале многу повеќе од потребното.
Градоначалникот рече дека не може со точност да се предвиди колкав ќе биде процентот на реализација, на пр. минатата година за данок на имот има 38% наплата, но ние мораме да предвидиме поголем процент. За програмите од ЛЕР тоа најдобро раководителот на одделението треба да си каже зошто не се реализирани. По одредени повици треба да има и наше учество, па затоа и мора да имаме предвидено повеќе средства.
Митко Влахов рече дека одредени средства се пренасочени за оваа година поради тоа што нема сеуште информации по проектите за кои имаме аплицирано.
Ристо Шабанов праша за надоместоците за советниците, дали се планира да се исплатат.

Градоначалникот рече дека се планира да се исплатат, но средствата досега не се исплаќаа со цел да има средства на сметката за да не дојде до активирање на пресудата со МЛАЗ-Богданци.

Катерина Чрчева праша дали средствата кои се останати во N1 програмата се распределени за оваа година.

Симона Савиќ рече дека имало намалување на блок дотациите во целата држава и затоа се намалени и овде дотациите, аплановите се предложени од дирекеторите и во нив се опфатени сите планирани трошоци.

Градоначалникот на крај истакна дека во последните 6 месеци во општината не се преземале конкретни активнсти поради случувањата со МЛАЗ-Богданци, со цел да има пари на сметката да не се доведеме до состојба на блокирање на сметката. 
Бидејќи никој друг не се јави за збор се премина на гласање. Завршна сметка на Буџетот на Општина Богданци за 2011 година се донесе со 7 (седум) гласа „За“. 
Точка 2. Годишен извештај  на Општина Богданци за 2011 година
Образложение по предложениот Годишен извештај даде Симона Савиќ од општинската администрација. По образложението претседателот на Советот отвори дискусија по годишниот извештај.

Бидејќи никој не се јави за збор се премина на гласање. Заклучок за усвојување на годишниот извештај се донесе со 7 (седум) гласа „За“.
Точка 3. Квартален извештај за извршување на буџетот на Општина Богданци за периодот октомври-декември 2011 година

Образложение по предложениот квартален извештај даде Симона Савиќ од општинската администрација. По образложението претседателот на Советот отвори дискусија по кварталниот извештај.

Бидејќи никој не се јави за збор се премина на гласање. Заклучок за усвојување на кварталниот извештај извештај се донесе со 7 (седум) гласа „За“.
Точка 4. Предлог-Одлука за изменување на одлуката за извршување  на буџетот на Општина Богданци за 2012 година
Образложение по предложената одлука за изменување на одлуката за извршување на буџетот даде Симона Савиќ од општинската администрација. По образложението претседателот на Советот отвори дискусија по предложената одлука.

Бидејќи никој не се јави за збор се премина на гласање.  Одлука за изменување на одлуката за извршување на буџетот се донесе со 7 (седум) гласа „За“.
Точка 5. Годишна сметка за 2011 година на ЈОУ Дом на културата „Бранд Петрушев“ – Богданци
Образложение по предложените годишни сметки на ЈОУ Дом на културата „Бранд Петрушев“-Богданци даде Симона Савиќ од општинската администрација. По образложението претседателот на Советот отвори дискусија по предложените годишни сметки.

За збор се јави Душко Енџекчев кој праша дали има некакви резултати во врска со проектот за реконструкција на домот на културата.

Градоначалникот рече дека проектот е добро оценет но сеуште нема резултати дали ќе се одобри уште не се знае.

Бидејќи никој друг не се јави за збор се премина на гласање.  Одлука за усвојување на годишните сметки на домот на културатат се донесе со 6 (шест) гласа „За“ и 1 (еден) глас „Воздржан“ (Ристо Шабанов).
Точка 6. Годишна сметка за 2011 година на ЈОУДГ „Коста Поп – Ристов Делчев“ – Богданци
Образложение по предложените годишни сметки на ЈОУДГ „Коста Поп-Ристов Делчев“-Богданци даде Симона Савиќ од општинската администрација. По образложението претседателот на Советот отвори дискусија по предложените годишни сметки.

Бидејќи никој не се јави за збор се премина на гласање.  Одлука за усвојување на годишните сметки на детската градинка се донесе со 6 (шест) гласа „За“ и 1 (еден) глас „Воздржан“ (Ристо Шабанов).
Точка 7. Годишна сметка за 2011 година на СОУ „Богданци“ – Богданци
Образложение по предложените годишни сметки на СОУ „Богданци“-Богданци даде Катерина Ампова од претставник од гимназијата. По образложението претседателот на Советот отвори дискусија по предложените годишни сметки.

Санда Шуклева праша за образложение за контото 425-договорни услуги, на сметката 903.

Катерина Чрчева побара образложение за контото 485, за што се потрошени тие средства.

Катерина Ампова рече дека во оваа конто влегува и превозот на учениците, услуги за договор на дело и сл. За контото 485 рече дека од тоа конто се набавени книги за библиотеката.

Бидејќи никој друг не се јави за збор се премина на гласање.  Одлука за усвојување на годишните сметки на гимназијата се донесе со 6 (шест) гласа „За“ и 1 (еден) глас „Воздржан“ (Ристо Шабанов).
Точка 8. Годишна сметка за 2011 година на ОУ „Петар Мусев“ – Богданци
Образложение по предложените годишни сметки на ОУ „Петар Мусев“-Богданци даде Катерина Ампова од претставник од основното училиште. По образложението претседателот на Советот отвори дискусија по предложените годишни сметки.

Ристо Шабанов побара објаснување за  контото 426 и 480 од сметката 903.
Катерина Ампова одговори дека  контото 426 се однесува на дрги оперативни расходи, камати слично, а контото 480 се однесува на набавка на компјутери, штампачи и сл.
Бидејќи никој друг не се јави за збор се премина на гласање.  Одлука за усвојување на годишните сметки на ОУ „Петар Мусев“-Богданци се донесе со 7 (седум) гласа „За“. 
  Точка 9. Годишна сметка за 2011 година на ОУ „Кирил и Методиј“ – Стојаково
Образложение по предложените годишни сметки на ОУ „Кирил и Методиј“-Стојаково даде Катерина Ампова од претставник од основното училиште. По образложението претседателот на Советот отвори дискусија по предложените годишни сметки.

Бидејќи никој не се јави за збор се премина на гласање.  Одлука за усвојување на годишните сметки на  ОУ „Кирил и Методиј“-Стојаково се донесе со 6 (шест) гласа „За“ и 1 (еден) глас „Воздржан“ (Ристо Шабанов).
Точка 10. Годишна сметка за 2011 година на ЈП „Комунална чистота“ – Богданци
Образложение по предложената годишна сметка на ЈП „Комунална чистота“-Богданци даде Иван Иванов-претставник од комуналното претпријатие. По образложението претседателот на Советот отвори дискусија по предложената годишна сметка.

За збор се јави Тони Такашманов кој праша дали се планира некоја акција за расчистување на просторот околу „честите јавори“ бидејќи повторно таму се фрлало отпад.
Иван Иванов одговори дека доколку има акција за расчистување тие ќе се вклучат и ќе помогнат  во фрасчистувањето.

Бидејќи никој друг не се јави за збор се премина на гласање.  Одлука за усвојување на годишната сметка на ЈП „Комунална чистота“-Богданци се донесе со 7 (седум) гласа „За“. 

Точка 11. Предлог-Програма за одбележување на значајни настани и истакнати личности со спомен обележја на територијата на Општина Богданци за периодот 2012-2017  година
Образложение по предложената програма даде Венера Ванева  која истакна дека согласно законот за меморијални споменици и спомен-обележја предвидено е донесување на програма каква што е предложено. Спомен-обележјата кои се опфатени во програмата се усогласени со Програмата за уредување на градежно земјиште за 2012 година, каде што се опфатени истите спомен-обележја, само ново е додадено спомен-обележјето, биста за Иван Т. Кал`чев, кое што е на барање на ОО на СБМ-Богданци и синот на Иван Т. Кал`чев.
По образложението претседателот на Советот отвори дискусија по предложената програма.

За збор се јави советниците: Катерина Чрчева која истакна дека во програмата ново спомен-обележје е само биста за Иван Т. Кал`чев, кое што е на барање на ОО на СБМ-Богданци и синот на Иван Т. Кал`чев. Мито Манолев праша дали има некои сознанија за скулптурата за политички и прогонувани лица.
Градоначалникот одговори дека скулптурата се планира да биде како плоча на која ќе има исцртано детали како што е гулабот и сл.
Бидејќи никој друг не се јави за збор се премина на гласање.  Програма за одбележување на значајни настани и истакнати личности со спомен обележја на територијата на Општина Богданци за периодот 2012-2017  година се донесе со 7 (седум) гласа „За“. 
Точка 12. Предлог-Одлука за подигање спомен обележје-биста од бронза на Иван Т. Кал`чев
Образложение по предложената програма даде Венера Ванева  која истакна дека до Општина Богданци е поднесено барање, иницијатива за подигање на спомен-обележје-биста од бронза на Иван Т. Кал`чев од Богданци од страна на Основната организација на Сојуз на борците на Македонија за Богданци  за продолжување на традицијата за одбележување на заслужени личности од НОБ од 1941-1945 година. ОО на Сојуз на борците на Македонија за Богданци го поддржува барањето од Данчо  Кал`чев син на Иван Т. Кал`чев, кој бара да се одобри поставување на биста на неговиот починат татко во алеата на паднатите и починатите борци во Богданци. Иван Т. Кал`чев на ден 26-ти април 1943 година излегува во првата група на партизани и останува активен борец до конечната победа во 1945 година.  Бистата од бронза ќе биде изработена од синот на Иван Т. Кал`чев, Данчо  Кал`чев кој ќе инвестира до конечното поставување во алеата на паднатите и починатите борци во Богданци.Согласно Законот за меморијалните споменици и спомен обележјата, правни или физички лица можат да дадат иницијатива до Советот на општината за подигање на спомен-обележје, како и да вложат средства за негово подигање. 
По образложението претседателот на Советот отвори дискусија по предложената одлука.
За збор се јави советниците: Катерина Чрчева која праша кој ги предложи членовите во одборот за подигање на спомен-обележје. Тони Ткашманов даде предлог со името на првоборецот Иван Т. Кал`чев да се именува некоја улица во општината.
Венера Ванева образложи дека членовите на одборот се предложени од страна на Градоначалникот.

Бидејќи никој друг не се јави за збор се премина на гласање.  Одлука за подигање спомен обележје-биста од бронза на Иван Т. Кал`чев се донесе со 7 (седум) гласа „За“. 
Точка 13. Предлог-Одлука за измена на Одлуката за утврдување надоместок за членови на ДППД „Богданци“-Богданци
Претседателот на Советот отвори дискусија по предложената одлука.
Бидејќи никој не се јави за збор се премина на гласање.  Одлука за измена на Одлуката за утврдување надоместок за членови на ДППД „Богданци“-Богданци се донесе со 7 (седум) гласа „За“. 
Точка 14. Предлог-Одлука за давање согласност за намената на инвестицијата и за обезбедените средства за реализација
Образложение по предложената одлука даде Митко Влахов кој истакна дека предмет на јавниот повик е доделување на средства за финансирање на проекти за развој на подрачјата со специфични развојни потреби и за развој на селата, утврдени во Буџетот на Република Македонија за 2012 година и Општина Богданци ќе учествува со Проектот „ Изградба на АБ плочест пропуст на локалниот пат Стојаково-Селемли “. Тој исто така истакна дека општината ќе учествува со 51% доколку се одобри овој проект.

По образложението претседателот на Советот отвори дискусија по предложената одлука.
Бидејќи никој не се јави за збор се премина на гласање.  Одлука за давање согласност за намената на инвестицијата и за обезбедените средства за реализација се донесе со 7 (седум) гласа „За“. 
Точка 15.Предлог-Одлука за финансирање на проект од буџетски средства
Образложение по предложената одлука даде Митко Влахов кој истакна дека оваа година правиме напори да ги поттикнеме сите за грижата за животната средина, а со тоа да ги подобриме условите за живот и работа ние нудиме еден мал проект кој со ангажирање на локални невработени луѓе со минимални финансиски средства може да даде значајни ефекти. Со проектот ќе бидат опфатени 8 лица за период од 6 месецисо месечен надоместок од 7.000 денари.
По образложението претседателот на Советот отвори дискусија по предложената одлука.

За збор се јави Горан Сламков  кој праша на кои ресурси од општината се мисли што е наведено во табелата бр.4 од проектната документација.

Митко Влахов одговори дека се планира да има определено лица од општината кои ќе го изготват огласот и ќе се воведе и лице кое ќе биде одговорно за проектот.
Бидејќи никој друг не се јави за збор се премина на гласање.  Одлука за финансирање на проект од буџетски средства се донесе со 7 (седум) гласа „За“.
Точка 16. Иницијатива за отпочнување на постапка за воведување на Меѓународниот стандард ИСО 9001:2008
Образложение по предложената иницијатива даде Венера Ванева. По образложението претседателот на Советот отвори дискусија по доставената иницијатива.
Бидејќи никој не се јави за збор се премина на гласање.  Заклучокот за отпочнување постапка за стандардизација и воведување на Меѓународниот стандард ИСО 9001:2008се донесе со 7 (седум) гласа „За“. 
Точка 17. Разгледување на Извештај за реализација на Програмата за работа  на ЈОУ Дом на културата „Бранд Петрушев“ – Богданци за 2011 година
Претседателот на Советот отвори дискусија по предложениот извештај.
Бидејќи никој не се јави за збор се премина на гласање.  Заклучок за усвојување на Извештај за реализација на Програмата за работа  на ЈОУ Дом на културата „Бранд Петрушев“ – Богданци за 2011 година се донесе со 6 (шест) гласа „За“ и 1 (еден) глас „Воздржан“ (Ристо Шабанов). 
Точка 18. Разгледување на Програмата за работа  на ЈОУ Дом на културата „Бранд Петрушев“ – Богданци за 2012 година
Претседателот на Советот отвори дискусија по предложената Програма.
Бидејќи никој не се јави за збор се премина на гласање.  Одлука за усвојување на  Програмата за работа  на ЈОУ Дом на културата „Бранд Петрушев“ – Богданци за 2012 година се донесе со 6 (шест) гласа „За“ и 1 (еден) глас „Воздржан“ (Ристо Шабанов). 
Точка 19. Предлог-Одлука за отстапување на користење на простории во сопственост на Општина Богданци
Претседателот на Советот отвори дискусија по предложената Одлука.
Бидејќи никој не се јави за збор се премина на гласање.  Одлука за отстапување на користење на простории во сопственост на Општина Богданци се донесе со 7 (седум) гласа „За“. 
Точка 20. Советнички прашања
Претседателот рече дека Градоначалникот е присутен на седницата и секој советник има право на по две прашања.
Катерина Чрчева  праша за акцијата која се спроведува за паркинг локации низ Богданци, дали граѓаните се за  информирани, дали ќе се наплаќа и дали се има спроведено некоја анализа, за тоа колку возила ќе има дали ќе има слободни паркинг простори и сл. Како второ прашање советничката праша како е предвидено да се наплаќа за чекање во такси возило, дали по договор или по таксиметар.

Градоначалникот одговори дека се спроведени првични анализи и се планира да се осветлат и обележат веќе постоечките паркинзи со што ќе се ослободи простор на главната улица во Богданци и сето тоа ќе биде бесплатно. Во врска со прашањето за такси превозот, тоа е опфатено во Одлуката за такси  превоз и сите превозници треба да ја почитуваат и да ги усогласат нивните таксиметри со тарифата од одлуката.
Горан Сламков побара да се излезе на терен и да се отстраната хаварисаните возила, односно да се продолжи акцијата која беше претходно започната, но која изгледала како да се спроведувала селективно. Тој побара да се добие и одговор по спроведување на оваа акција. Како второ прашање советникот праша кога се планира да се свика ЛСП во Стојаково кој требало да биде свикан порано и зошто досега не се организирал тој состанок.

Градоначалникот одговори дека во најкраток можен рок ќе се свика ЛСП.

Мито Манолев побара да се достави во писмена форма информација за случувањата со МЛАЗ-Богданци и тоа хронолошки од почеток до крај.

Ристо Шабанов праша зошто Богданци за време на снежните врнежи беше заобиколен од чистење  и дали има информација колку скршеници има од снежното невреме.
Градоначалникот рече дека има податок дека имало околу 30 скршеници и дека Македонија пат го расчистувала само заобиколниот пат иако тој пат сеуште не е регионален, а патот низ Богданци е регионален.  Од страна на општината се ангажираа возила од приватни лица за расчистување на снегот бидејќи имаше проблеми со нашиот скип.

Со тоа заврши седницата на Советот.
Бр. 07 – 604/1

12.03.2012 год.

